
Insoma, francamente ve lo digo,

     In tuti la magagna mi ghe trovo,

     E più che lezzo el nostro caro amigo

     Più me confermo che l'è un'omo novo,

     De gloria lù no ghe ne dava un figo

     L'à scrito proprio per cavarse el vovo

     Ma la giustizia no gà fato torto

     E grando in vita, l'è più grando morto.

Da tuti l'è comprà, da tuti leto

     Delizia de la vaca, e de la dama,

     El zovene lo vol per so dileto

     El vechio per un tonico lo brama;

     Ne solamente in sti palui ristreto

     Come genio vernacolo el gà fama

     Intopo no ghe xè ne mar, ne tera

     E lo compra i milordi in Inghiltera.

Filosofo lo vedo co in esame

     Tolendo el caso de Giusepe Ebreo 4

     El lo batizza faglio de polame

     Che tanto nol lo pol creder babeo;

     Gran pensator co per frenar la fame

     Ch'el cazzo gà del cul un solo deo

     Tra i do busi ghe par scarsa distanza

     Perchè no sbrissa in cul quel che và in panza.

Imaginoso, facile, sonoro

     Col me depenze al vivo un per de tete,

     Un petenichio biondo come l'oro,

     Una dona che drento se lo mete,

     Co morto el chiama le putane in coro 5

     Che ghe fazza l'esequie benedete,

     E che ghe porta el cazzo in prucission

     In ato de solene adorazion.

